
Taivonavona

'Eba kiavemageta

Buki de'e nageneye i veveifufu me Iuda yadi
nuavita bwaikina faifaina. 'Adi gaviavo i maia
yadi'atamana bwaikina Ielusalema wata Vanuga
'Eba Velu'uiiluvela'ovidi. Yana tomotoga wata
yana 'al'aiwabu matatabuna i 'ewadi i nawedi
yadi 'eba veimea 'waineye. Naninidi i souyedi
mulieta malamala 586 1 'a'avana Iesu i tubuga.

Buki de'e 'ana tokiluma kebu ta da
'aseta-'atumaia aitoi mogitana i kiluma, 'ifwaidi

tomotoga yadi nuanua i vo, Ielemaia i kiluma.”

Mogai Ielusalema nageneye
ITutuya basenadi 'waineye, me Ielusalema 'adi
'aila'a bwaikaotogina,
we'e 'asiau 'atamananina bwaikina i velovi.
Basenadi 'atamananina 'ana wagava bwaikina,
'atamana 'ifwaidi 'waidiega,
'asiau 'asa'aiana 'aiseotogina, 'wa da vo
bani'odi 'wabula.

Basenadi bani'odi kwini 'awalawa fuedi i
veveimeyedi,

tutuya de'e, tofolova-maimaiga.

2'Atamananina 'wa da vo bani'odi vavine, lovana
'waidie ma yadi nuavita i 'we'we'wela,
wata i lulumatageu,
fai tomotoganidi basenadi taiadi i veluaga,
matatabudii 'iawelovedi,
kebu 'adi fata nuadiina 'iveolooloi.

Enavo matatabudii 'etogiluvedi,
‘asiau kumanidiavo 'ana gaviavo.

3Me Iuda 'adi gaviavo i maia i 'ive'avinidi i
nawediivetofolova-maimaiga 'waidie,
mia vitana i veluagai mali 'awalaweye

kebu tamu 'eba veawai faifaidi i da 'eno’eno.
'Adi gaviavo 1'wavinedi i 'ubwasadii 'ive'avinidi,

kebu 'adi fata i na dega.

4Telusalema™ 'ana 'eda matatabuna i velovi 'wa
da vo bani'odiida vevemogai,

kebu tamu aitoi 'edanidi 'waidiamo i da
nunag01 bega i nalulusakali Yaubada

'waineye.
'Atamananina 'ana 'awa matatabuna i 'wa'wasia,
tovelomuvo ma yadi nuavita i 'a'alanuai,

we'e vevine tubuvauvau i veve'ala'we'wela.
Tomia Ielusalema matatabudi vita bwaikina
iveveluagai.

5'AUVEA Ielusalema i vematavulogi yana sakona

fuedi faifaidi. _ -
'Ana gaviavo i vetoketoke-'iaweni i

veveimeyeni, nani matatabuna
yavuyavuna 'waidie,

natunavo i 'ive'avinidi i nawedi mali
'awalawa 'waidie.

6Ielusalema basenadi 'ana 'isa 'atumaiotogina
wata nua'ewa'ewana, o
we'e tutuya de'e 'akonadi i kibwa.

1:4: 'Ana mogitana vona Ibeliu 'waineye Saioni, Ielusalema
tamu 'ana wagava, we'e mogitana 'awasasanina Yaubada yana
Vanuga 'Eba Velu'ui bei i tovotovoi.

Yana to'edakumetavo 'wa da vo bani'odi 'aisaya
ma 'adilase 'ani'ani i lalauala-wayoga,
yadi toketokenai'a'ava,
kebu 'adi fata i na dega 'adi gaviavo
'waidiega.

7Me Ielusalema i yaba-vuvua mali 'awalawa
'waidie, ma yadi nuavita nuadii vilai
basenadi yadi mia 'atumaina i nuani.
Tutuyanina Ielusalema 'ana gaviavo i mai i
tala'avui kebu tamu aitoi i da 'ivaiseni.
'Ana gaviavo i namageni fai i
vetoketoke-'iaweni.

3

Yaubada yana 'isanuakalikali miamia-vagaina
19 Yaku veviga wata kebu yaku 'eba mia, faifaidi a
vevenua'ivina,
nika nuaku i vita-'afo'afo 'wa da vo bani'odi
igana 'alunaida golaku.

20Vitanidi faifaidi a toke a vevenua'ivina nika
yaku nuavita i vebwaika-'afo'afo.

21 Siwe nuaku i 'anita'ia 'AUVEA a nuani,
bei yaku vetumagana i velamu.

22'AuvEA yana nuakalikali 'waideye
'eno'eno-vagaidi,
yana 'isanuakalikali kebu yana 'a'avaga.
23'Awa'awai 'aitamogana 'aitamogana yana
nuakalikalinina i luluve'ivaudi 'waideye.
Ie 'AUVEA, tutuya matatabuna 'omu 'u
vevesauluva 'atumaina 'waimeye,
yamu vona'awaufaufa bani'odi.



Taivonavona 3:24 iv Taivonavona 3:32

24Nuakuye a vona a vo, 'AUVEA yau taiadi tutuya
matatabuna,
begaidi ma yaku vetumagana tauniku a na
tauyeku 'waineye.”

25 Tutuyanina tomotoga 'AUVEA i

vevetumaganeni wata i lulualeni,
nika 'wainega nani 'atumaidiina

veveluagadi.

26T lubwaineda ma yada tokemaiga ta na
mia-lukamata 'AUVEA yana 'ita'ita'i
faifaina.

27Yada tutuya tubuvauvaudeye i lubwaineda
taunida ta na tauyeda 'AUVEA 'waineye,
'ai'edi vita i na veledaga i lubwaineda ta na
tokemaigedamo.

28'Ai'edi tamu aitoi vita i na veluagai 'AUVEA
'wainega kiavetonova faifaina,
ilubwaineni 'aiseneye i na miamia i na
ve'wadamo.
29 Ma yada ve'ililibu mataneye ta na
lumata'afufu,
voke 'eba ve'a'ava 'waineye i na 'ivaiseda.
30'Ai'edi aitoi i na nikeda wataina
awavesakoyeda,
kebu ta na tutulaga, ta na tokemaigedamo.

31'AUVEA to'isanuakalikali,
kebu tamu aitoi i na baila-vagaseni.
32'Ifwaidi tutuya nuavita i na veleda, siwe ma
yana 'isanuakalikali i na nuanuanida
fai yana nuakalikali 'eno'eno-vagaina.

33 Mogitana 'ifwaidi tutuya i na kiavetonoveda
veviga wata nuavita 'waidiega,
siwe kebu i da sosoana faifaina.

